Nafarroako Parlamentuko Mahaiak, 2012ko irailaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Víctor Rubio Martínez jaunak aurkeztutako galdera, “Erorien omenezko Monumentu” deritzonaren kriptan meza bat egiteari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Lehendakaritza, Justizia eta Barne Batzordean izapidetzea.

Iruñean, 2012ko irailaren 3an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Víctor Rubio Martínezek, Legebiltzarreko Erregelamenduan ezarritakoaren babesean, ondoko galdera aurkeztu du, Nafarroako Gobernuko Lehendakaritza, Justizia eta Barneko kontseilari Javier Morrás Iturmendi jaunak ahoz erantzun dezan:

Hedabide batean azaldu zen albiste baten arabera, iragan uztailaren 19an meza bat egin zen “Erorien omenezko Monumentu” deritzonaren kriptan, eta meza hartan 1936ko uztailaren 18ko altxamendu faxista goraipatu zen. Hori dela-eta, hauxe jakin nahi dut:

 Gertakari horien larritasunaren aurrean, Foruzaingoak abiarazi al du ikerketa-prozedurarik?

Iruñean, 2012ko uztailaren 26an

Foru parlamentaria: Víctor Rubio Martínez

